
Akissut: ”Suna pissutaava Tasiilami (aamma allani avinngarusimasuni) aningaa-
seriviup TELE-POST-imiit Pilersuisumut (KNI) nuunneqarneranut”?

Inatsisartut suleriaasianni § 36, imm. 1 naapertorlugu allakkatigut 25. maj 2010-meersu-
tigut aningaaseriveqgarnikkut tunngaviusumik kiffartuussineq pillugu kiffartuussinissamik
isumagatigiissutini allannguineq pillugu Naalakkersuisunut apeqquteqarsimavutit.

Tunuliaqutaa

ullup 1. juli 2010 kingornatigut Tasiilami aamma Kalaallit Nunaanni illogarfinni allani arfi-
neg-pingasuni aningaaserivegarnikkut tunngaviusumik kiffartuussinermut akisussaaneq
allakkerivinniit Pilersuisumut nuunneqassaaqg. Allannguinermut tassunga pissutaavoq
Post Greenland, KNI A/S aamma Grgnlandsbanken suleqatigalugit Naalakkersuisut na-
lilimmata aningaaseriveqarnikkut tunngaviusumik kiffartuussineq marlunnit kiffartuus-
sisuuffiunani ataasiinnarmit kiffartuussiviusussanngorlugu kiffartuussinissamik isumaga-
tigiissuteqarnissaq pitsaanerpaassasoq. Nunaqarfinni aningaaserivegarnikkut tunngavi-
usumik kiffartuussineq KNI A/S-imit isumagineqareermat KNI isumagatigiissuteqgarfigi-
neqgarpoq kiffartuussinermini illogarfiit arfineg-pingasut Post Greenlandimit maannamut
kiffartuussinissamik isumaaqatigiissuteqarfigineqarsimasut ilanngutissagai.

Allakkanni tunngavilersuutit marluk sagqummiussatit ataani akinegassapput:

Allapputit: "Aalajangerneq unammilleqatigiinnermik kipusoortitsivoq, inunnut pissusissa-
misoortuummat pisiniartarneq aningaasanik tigusereernerup kingorna. Aningaaseri-
veqarnerup niuertarfimmut ataatsimut nuunneratigut, niuertarfik nuussivigineqartoq ilu-
aquserneqassaaq. Matumani Pilersuisoq (KNI) allanut inuussutissarsiortunut unammil-
lertiminut naleqqiulluni iluaquserneqartussaavoq.”

Isumaqatigiissutitigut KNI A/S pisussaatinnegarpoq: ikisinerit tigusinerillu isumaginis-
saannut, kiffartuussat nutaat ilanngutitissallugit, konto pillugu apeqqutillissuteqarnis-
samut aamma aningaasanik tigusisarfinnik pilersitsinissamut. Ogaatiginegassaaq anin-
gaasanik tigusisarfinnik pilersitsineq tapiissuteqgarfigineqartanngitsoq. Taamaattumik isu-
magatigiissutit aningaasanik tigusisarfinnik allat pilersitsinissaat mattutinngilaat. Tamatu-
ma saniatigut Kalaallit Nunaanni unammilleqatigiinnermut ogartussaasut Aningaasaqar-
nermut Naalakkersuisoqarfimmit saaffiginegarsimapput kiffartuussinissamik isumaqatigi-
issutit naliliivigisinniarlugit, taakkulu inerniliipput “llloqarfinni mikinerusuni nunaqarfinnilu
aningaaseriveqarnikkut kiffartuussineq pillugu Namminersorlutik Oqartussat aamma
GronlandsBanken A/S-ip kiisalu KNI A/S-ip akornanni isumaqatigiissutit unammilleqati-
giinnermik equngalersitsinissamik malitseqarnissaat siunertarineqanngilaq”

llanngullugu allapputit: "Aalajangernerup kinguneranik, Pilersuisoq (KNI) unammillertimi
aningaasaqarneranut tunngasunik ilisimasaqalersussaavoq taakku Pilersuisoq (KNI)
aqqutigalugu aningaaserivik atortariaqalersussaammassuk. Pilersuisumut (KNI-mut)
unammillertaasut kissaatiginngilaat, Pilersuisup (KNI-p) aningaasanut uninngasuutimin-
nut ilisimasaqalernissaa.”

Isumaqatigiissutikkut erseqqgissarneqarpoq KNI A/S sulisorisallu tamakkuninnga suli-
agartut tamarmik nipangiussisussaatitaasut. Nipangiussisussaatitaaneq sulisorisanit ta-
manit atsiornikkut akuerinegartussaavoq.

Isumagqatigiissutitigut taakkunuuna kiffartuussinernut KNI A/S-imut pisussaaffiliisut taa-
maallaat ilaapput aningaaserivegarnikkut kiffartuussinerit netbanki aqqutigalugu aamma
isumagineqarsinnaasut. Taamaattumik ilimaginegarpoq pisiniarfiit amerlanerit KNI A/S-
imut unammillertaasut aningaaseriveqarnikkut suliassaatiminnik tamanna pisariagartin-
negarpat allatut naammassinnissinnaassasut.

